
Achoimre Feidhmiúcháin  

 

Gníomhú ar son na haeráide i ráithe 1 2021 

Mar gheall ar an bhfógra go raibh an bhliain 2020 ar comhchéim leis an mbliain 2016 mar an bhliain 

is teo dár taifeadadh riamh go domhanda, agus gurb í an bhliain is teo riamh san Eoraip, ba shoiléire 

anois ná riamh iarmhairtí na géarchéime aeráide ar fud an domhain agus an géarghá le gníomh a 

dhéanamh. Is comhartha é foilsiú an Bhille um Ghníomhú Aeráide agus um Fhorbairt Ísealcharbóin 

(Leasú) ar an 23 Márta 2021 go bhfuil ré nua don bheartas maidir le gníomhú ar son na haeráide 

tagtha in Éirinn, agus go bhfuil dul chun cinn suntasach déanta in R1 2021.   

 

Ceanglaítear leis an mBille aistriú na hÉireann go geilleagar atá seasmhach ó thaobh na haeráide, 

saibhir ó thaobh na bithéagsúlachta, inbhuanaithe ó thaobh an chomhshaoil agus neodrach ó thaobh 

na haeráide faoi 2050. Treisítear ról na Comhairle Comhairlí um Athrú Aeráide leis freisin agus 

leagtar amach nach mór laghdú astaíochtaí 51% a bheith ann faoi 2030 mar thoradh ar an gcéad dá 

bhuiséad carbóin cúig bliana a fhoilseoidh an Chomhairle. Chun é seo a bhaint amach, ceanglaítear 

leis an mBille go bhforbrófar Straitéis Náisiúnta Fhadtéarmach agus go dtabharfar an Plean um 

Ghníomhú ar son na hAeráide cothrom le dáta go bliantúil chomh maith. 

 

Gníomhartha Eatramhacha ar son na hAeráide 2021. 

Lena chinntiú go leanfaí le gníomhú intíre ar son na haeráide fad a bhíonn an Plean um Ghníomhú ar 

son na hAeráide 2021 á ullmhú, foilsíodh na Gníomhartha Eatramhacha ar son na hAeráide 2021 ar 

an 23 Márta 2021 chomh maith. Tá 250 gníomh atá le seachadadh ar son na haeráide ann, agus tá 

561 beart déanta díobh. Roinntear an fhreagracht i leith an tseachadta ar 13 Roinn Rialtais agus breis 

agus 35 Gníomhaireacht. 

 

Tagann na Gníomhartha Eatramhacha ar son na hAeráide 2021 go foirmiúil in áit na hIarscríbhinne 

Gníomhartha a foilsíodh faoi bhun an Phlean um Ghníomhú ar son na hAeráide 2019, agus beidh 

siad faoi réir an phróisis chéanna monatóireachta agus tuairisceoireachta, lena n-áirítear 

Tuarascálacha ráithiúla ar Dhul Chun Cinn a fhoilsiú. Is í seo an Chéad Tuarascáil ar Dhul Chun Cinn 

maidir leis na bearta aeráide a bhí le seachadadh in R1 2021.  

 

Léirítear ráta seachadta 78% sa Chéad Tuarascáil ar Dhul Chun Cinn do R1 2021, agus seachadadh 78 

ceann de na 100 beart de réir sceidil. Is léir gur gá moill ar bith ar chur i bhfeidhm an ghníomhaithe 

ar son na haeráide a shárú, agus mar gheall ar fhorbairtí breise eolaíochta agus beartais an ráithe 

seo, leagtar béim ar an ngéarghá atá le gníomh práinneach ar son na haeráide a dhéanamh. 

https://climate.copernicus.eu/copernicus-2020-warmest-year-record-europe-globally-2020-ties-2016-warmest-year-recorded

Léirítear i dtaighde nua an riosca atá romhainn 

De réir taighde nua ó Ollscoil Leeds, tá borradh tagtha ar chailliúint dhomhanda oighir agus tá sé 

anois ar aon dul leis an gcás is measa i dtaca le téamh aeráide. Ar an mbealach céanna, thug Foras na 

Mara faoi thaighde a léirigh go bhfuil tionchar an athraithe aeráide ar uiscí na hÉireann le feiceáil 

cheana féin, ag tabhairt le fios go mbeidh an t-aigéan amach ón gcósta thiar theas ag éirí níos teo 

agus go mbeidh níos lú salainn ann faoi 2035, a dhéanfaidh dochar don éiceachóras muirí.  

 

Tá macalla na teachtaireachta seo le fáil i dTuarascáil um Bhearna Oiriúnaithe 2020na Náisiún 

Aontaithe. Cuireadh an gá atá le dlús a chur le gníomhú chun dul in oiriúint "d'fhírinne nua na 

haeráide" i láthair sa tuarascáil, agus luadh an gá atá le hinfheistíocht mhéadaithe i mbearta 

oiriúnaithe agus réitigh nádúr-bhunaithe.  

 

Gníomhú dearfach idirnáisiúnta  

Tharla roinnt forbairtí dearfacha idirnáisiúnta maidir le gníomhú ar son na haeráide sa chéad ráithe 

den bhliain 2021. I Stáit Aontaithe Meiriceá, ar cheann de chéad ghníomhartha an Uachtaráin Biden 

ón am a chuaigh sé in oifig ná aontú athuair le Comhaontú Pháras, agus shínigh sé roinnt orduithe 

feidhmiúcháin chun beartais gáis ceaptha teasa a cuireadh ar gcúl faoin riarachán deiridh a thabhairt 

ar ais. Thug breis agus 50 tír gealltanas ag Comhdháil an Aon Domhain i mí Eanáir go gcosnódh siad 

30% de thalamh agus aigéin an Domhain ar a laghad, mar iarracht ar chailliúint dhomhanda 

bithéagsúlachta a stopadh.  

 

Bhunaigh an Chomhairle Eorpach an tSaoráid Téarnaimh agus Athléimneachta i mí Feabhra, mar 

chuid de chiste téarnaimh €750 billiún an Aontais Eorpaigh atá le hinfheistiú i mBallstáit i ndiaidh 

COVID. Is iad na príomhaidhmeanna atá léi ná forbairt claochlaithe ghlais dhigitigh a mhaoiniú, le 

béim ar shochaithe inbhuanaithe, seasmhacha a chothú. Ina theannta sin, fógraíodh clár LIFE an 

Aontais Eorpaigh i mí Feabhra, lena ndéanfar infheistíocht €121 milliún i dtionscadail chomhshaoil, 

nádúir agus ghníomhaithe ar son na haeráide. Is méadú 20% é seo ar an mbliain seo caite.  

 

 

 

 

 

 

http://www.leeds.ac.uk/news/article/4756/global_ice_loss_increases_at_record_rate
https://www.marine.ie/Home/site-area/news-events/press-releases/changes-harmful-algal-bloom-patterns-show-climate-change
https://news.un.org/en/story/2021/01/1082072
https://www.whitehouse.gov/briefing-room/statements-releases/2021/01/20/paris-climate-agreement/
https://www.oneplanetsummit.fr/en
https://www.consilium.europa.eu/en/press/press-releases/2021/02/11/eu-recovery-package-council-adopts-recovery-and-resilience-facility/
https://ec.europa.eu/commission/presscorner/detail/en/ip_21_501

An pobal ag tabhairt tuairimí 

Chonaiceamar go raibh tuilleadh rannpháirtíochta agus teagmhála poiblí ann maidir leis an 

ngéarchéim aeráide i rith R1 2021. Mar shampla, chuir Clár Forbartha na Náisiún Aontaithe an 

suirbhé is mó riamh ar thuairimí an phobail maidir le hathrú aeráide i dtoll a chéile, ina gcumhdaítear 

50 tír agus breis agus leath de dhaonra an domhain. Léiríodh sa suirbhé go bhfuil formhór na 

ndaoine ag éileamh gníomhartha aeráide thar na cinn atá i bhfeidhm cheana.  

 

I mí an Mhárta, thosaigh an Fhionlainn ag tabhairt páirt ghníomhach dá cuid saoránach i gceapadh 

beartais maidir leis an aeráid, agus í ar an tír Eorpach is déanaí a leithéid a dhéanamh, á fhógairt di 

go mbunófar Giúiré Saoránach um Ghníomhú ar son na hAeráide chun aiseolas an phobail a bhailiú 

maidir le bearta maolaithe astaíochtaí a d'fhéadfadh a bheith ann. D'fhill an ghluaiseacht An Aoine 

don Todhchaí ar ár sráideanna agus ar ár scáileáin ar fud an domhain tar éis míonna ciúnais ó thús na 

paindéime, le breis agus 700 agóid fhíorúil agus agóid ar an láthair in 50 tír.  

 

Mar atá feidhmíocht na hÉireann 

Sa bhaile in Éirinn i Ráithe 1 2021, bhí Ceartas Sóisialta Éireann chun tosaigh san Innéacs um Dhul 

Chun Cinn Inbhuanaithe, ina ndearnadh rangú ar 15 tír Eorpach inchomparáide maidir le seachadadh 

Spriocanna Forbartha Inbhuanaithe na Náisiún Aontaithe. Bhí Éire san áit is ísle ar an innéacs 

comhshaoil, rud a thugann le fios go bhfuil orainn breith suas le tíortha eile san AE i dtaobh chur i 

bhfeidhm beartais aeráide.  

 

Chuir Bord na Móna deireadh foirmiúil leis an mbaint mhóna ar fad ar a dtailte i mí Eanáir, arb 

ionann sin agus athrú cinniúnach in úsáid talún na hÉireann i dtreo todhchaí ísealcharbóin. Lena linn 

sin, thug breis agus seasca de chuideachtaí is mó na hÉireann, BSL, An Post agus Líonraí Gáis Éireann 

ina measc, dearbhú poiblí go gcloífeadh siad le gealltanas ísealcharbóin. Luaitear sa ghealltanas go 

gcaithfear spriocanna laghdaithe astaíochtaí a leagan amach tráth nach déanaí ná 2024, agus ní mór 

astaíochtaí díreacha agus indíreacha a bheith san áireamh, lena n-áirítear na cinn ó shlabhraí 

soláthair.  

 

 

 

https://reliefweb.int/report/world/world-s-largest-survey-public-opinion-climate-change-majority-people-call-wide-ranging
https://reliefweb.int/report/world/world-s-largest-survey-public-opinion-climate-change-majority-people-call-wide-ranging
https://ym.fi/en/-/citizens-jury-to-deliberate-the-fairness-and-impact-of-finland-s-emission-reduction-measures
https://www.politico.eu/article/fridays-for-future-protests-global-climate-crisis-coronavirus/
https://www.socialjustice.ie/content/publications/measuring-irelands-progress-sustainable-progress-index-2021
https://www.socialjustice.ie/content/publications/measuring-irelands-progress-sustainable-progress-index-2021
https://sdgs.un.org/goals
https://www.bordnamona.ie/company/news/articles/bord-na-mona-announce-formal-end-to-all-peat-harvesting-on-its-lands/
https://www.bitc.ie/newsroom/news/60-companies-sign-up-to-bitcis-new-low-carbon-pledge-and-commit-to-setting-science-based-carbon-emission-reduction-targets/

Forléargas ar Ghníomhartha Eatramhacha ar son na hAeráide in R1 

2021. 

Forbraíodh na Gníomhartha Eatramhacha ar son na hAeráide 2021 le hionchur ó gach Roinn. 

Athbhunaítear cur chuige uile-Rialtais leis i leith gníomhaithe ar son na haeráide, agus sonraítear i 

dTábla 1 dáileadh na freagrachta i dtaca le bearta atá dlite in R1 2021. 

 

Tábla 1 1 Líon beart dlite ó Roinn in R1 2021 

An Roinn atá 
Freagrach 

R1 2021 bearta 
dlite 

An R/Iompair 8 

RTBM 21 

RCGAC 19 

RLCMLO 1 

An R/Oideachais 2 

RFTF 15 

RGE 2 

RBATNE 1 

RTRAO 16 

RCPA 2 

RFTP 3 

R/an Taoisigh  10 

Iomlán 100 

 

Is í seo an Chéad Tuarascáil ar Dhul Chun Cinn maidir leis na Gníomhartha Eatramhacha ar son na 

hAeráide 2021. Mar achoimre, in R1 2021: 

• Seachadadh 78 beart as 100 beart a bhí le seachadadh de réir sceidil; 

• Tuairiscítear ráta seachadta 78%; agus 

• Cuireadh moill ar 22 beart agus tabharfar ar aghaidh iad le seachadadh agus le tuairisciú in R2 

2021. 

Cúiseanna a bhí leis an Moill in R1 2021 

Tá dúshláin maidir le cur i bhfeidhm an ghníomhaithe ar fud an chórais á nochtadh i gcónaí trí 

thuairisciú lárnach ag Roinn an Taoisigh i dtaca le seachadadh gníomhaithe ar son na haeráide. Bhain 

moilleanna ar chur i bhfeidhm in R1 2021 le castacht agus gnéithe teicniúla an tseachadta gníomhaithe 

ar son na haeráide go príomha agus bhain tréimhse níos faide le roinnt gnéithe oibre dá bharr. Áirítear 

iontu sin: 

• leibhéil comhairliúcháin ag teastáil ó pháirtithe leasmhara; 

• fadhbanna leanúnacha ceadúnaithe maidir le dramhaíl agus foraoiseacht; 

• castachtaí reachtaíochta; 

• deacrachtaí tairisceana; agus  

• an scála for-rochtana a bhí ag teastáil.  

 

Ba léir go raibh fadhbanna ann maidir le toilleadh agus le hacmhainní a chur ar fáil i gcuid mhaith de 

na cásanna seo, a chuireann na dúshláin a bhain leis an bPlean um Ghníomhú ar son na hAeráide 2019 

i gcuimhne.  

 

Ar na cúiseanna eile a bhain leis an moill, bhí an fonn socruithe amchláir a scaradh amach ó 

phríomhfhorbairtí eile (e.g. foilsiú an Bhille um Ghníomhú Aeráide (Leasú)), fad a bhí dúshláin ann i 

gcónaí i ndáil le roinnt beart scoite mar gheall ar phaindéim Covid-19 agus na srianta a bhain léi maidir 

le toilleadh agus rochtain phoiblí. 

 

Mar sin féin, ar an iomlán thug an chuid is mó de Ranna le fios go sárófar na moilleanna a bhí ann in 

R1 2021 go luath, agus tá go leor acu ag súil le seachadadh in R2 2021. Leanfaimid de chuntas a 

choinneáil ar dhul chun cinn agus déanfaimid tuairisciú sa chéad ráithe eile ar na bearta ar fad ar ar 

cuireadh moill. 

 

Tugtar achoimre thíos ar phríomhbhearta a cuireadh i gcrích agus ar ar cuireadh moill in R1 2021, le béim 

ar bhearta lena bhfuil an acmhainneacht is mó maidir le laghdú astaíochtaí. Tugtar eolas níos 

mionsonraithe ar gach beart atá le tuairisciú sa chéad ráithe tuairiscithe seo ar leathanach 15 ar aghaidh.  

Dul chun cinn ar bhearta R1 2021 

Sheachaid Ranna agus Gníomhaireachtaí 78 beart gníomhaithe ar son na haeráide san iomlán de réir 

sceidil in R1 2021, as líon iomlán de 100 beart. Tugtar príomhshamplaí de na bearta seo a cuireadh i 

gcrích i dTábla 2 a léiríonn leithead agus doimhneacht an ghníomhaithe ar son na haeráide ar fud an 

chórais.  

 

Tábla 2 - Bearta samplacha a cuireadh i gcrích de réir sceidil in R1 2021 

Earnáil Gníomh / Beart Nuashonrú ar Dhul Chun Cinn 

Rialachas Gníomh 1a: Foilsiú an Bhille 

um Ghníomhú ar son na 

hAeráide agus um Fhorbairt 

Ísealcharbóin (Leasú) 

Tacófar leis An Bille um Ghníomhú ar son na 

hAeráide agus um Fhorbairt Ísealcharbóin (Leasú) 

2021 a foilsíodh in R1 le haistriú na hÉireann go 

geilleagar atá seasmhach ó thaobh na haeráide, 

saibhir ó thaobh na bithéagsúlachta, inbhuanaithe ó 

thaobh an chomhshaoil agus neodrach ó thaobh na 

haeráide faoi 2050. Leagtar amach spriocanna um 

ghníomhú ar son na haeráide, struchtúir agus 

gealltanais go soiléir sa dlí.  

 Gníomh 6a: Modheolaíocht 

d'anailís thairiscintí 

infheistíochta caipitil an 

Rialtais ó thaobh na 

haeráide a fhorbairt. 

Tá an Plean Forbartha Náisiúnta á athbhreithniú 

agus sonrófar ann caiteachas caipitil an Rialtais atá 

beartaithe idir na blianta 2021-2030. Lena chinntiú 

go bhfuil na gealltanais aeráide i gcomhréir le Clár an 

Rialtais, aontaíodh modheolaíocht don tionchar 

aeráide atá ag tairiscintí caiteachais caipitil a mheas 

agus roinneadh í le Ranna.  

 Gníomh 8a: Beartas nua um 

Fhorbairt Tuaithe 2021-2025 

a thabhairt chun críche agus 

a fhoilsiú 

Is féidir le gníomhú ar son na haeráide oibriú do 

cheantair tuaithe na hÉireann, agus ní mór dó oibriú. 

Foilsíodh beartas nua um fhorbairt tuaithe 

“Todhchaí Cheantair Thuaithe na hÉireann”, in R1. 

Cuirtear plean ar fáil ann maidir le ceantair thuaithe 

na hÉireann a fhorbairt go ceann cúig bliana, lena n-

áirítear an t-aistriú go geilleagar atá neodrach ó 

thaobh na haeráide. Tacaíonn sé le deiseanna an 

aistrithe, deiseanna tithíochta, digiteacha, pleanála, 

fostaíochta agus talmhaíochta ina measc.  

https://www.gov.ie/en/publication/984d2-climate-action-and-low-carbon-development-amendment-bill-2020/
https://www.gov.ie/en/publication/984d2-climate-action-and-low-carbon-development-amendment-bill-2020/
https://www.gov.ie/en/publication/984d2-climate-action-and-low-carbon-development-amendment-bill-2020/
https://www.gov.ie/en/press-release/b4294-minister-mcgrath-publishes-phase-1-report-review-of-the-national-development-plan/#:~:text=The%20revised%20NDP%20will%20set%20out%20ten%20year%20sectoral%20capital,overarching%20spatial%20strategy%20to%202040.
https://www.gov.ie/en/publication/7e05d-programme-for-government-our-shared-future/
https://www.gov.ie/en/publication/7e05d-programme-for-government-our-shared-future/
https://www.gov.ie/en/publication/4c236-our-rural-future-vision-and-policy-context/

Leictreachas Gníomh 45a: Cinneadh an 

Rialtais i leith pholasaí nua 

eangaí tarchuir eischósta a 

dhaingniú 

Is ríthábhachtach é go bhforbrófaí polasaí soiléir 

eangaí fuinnimh eischósta chun go mbainfí amach 

spriocanna um fhuinneamh inathnuaite agus go 

gcumasófaí dul chun cinn na tionsclaíochta. Leagtar 

amach múnlaí agus freagrachtaí gnó sa chreat a 

cheadaigh an Rialtas ar an 14 Aibreán a chuideoidh 

le soiléireacht a thabhairt d'fhorbairtí fuinnimh 

inathnuaite. 

Fiontraíocht Gníomh 61a: Reachtaíocht 

Éicidhearthóireachta a 

nuashonrú chun 

forfheidhmiú Rialachán 

Eorpach maidir le 

hÉicidhearthóireacht a 

chumasú 

Cuireann rialacháin Éicidhearthóireachta le 

héifeachtúlacht fuinnimh táirgí, agus dá réir sin, is 

féidir leo táirgí nach bhfuil chomh héifeachtúil 

céanna a bhrú amach as an margadh. 

Forfheidhmítear rialacháin nua Eorpacha a 

chuireann teorainneacha le hídiú fuinnimh táirgí nua 

nó a mhéadaíonn na teorainneacha atá i bhfeidhm 

do tháirgí eile leis an Ionstraim Reachtúil a síníodh in 

R1.  

 Gníomh 63a: Cuir ciste €10 

milliún Fiontraíocht Éireann 

ar fáil chun tacú le 

cliantchuideachtaí leis an 

aistriú ísealcharbóin 

Ní mór tacú le fiontair leis an aistriú go geilleagar atá 

neodrach ó thaobh na haeráide. Tá an córas iarratais 

do chliantchuideachtaí oscailte anois chun iarratas a 

dhéanamh ar an gCiste um Ghníomhú ar son na 

hAeráide le Fiontraíocht Éireann, a chuireann an 

iliomad dearbháin agus tacaíochtaí gnó ar fáil. 

 Gníomh 153a: An Chairt 

Origin Green a athfhorbairt 

chun spriocanna laghdaithe 

astaíochtaí do 

dhéantúsaíocht a chur san 

áireamh 

Is clár náisiúnta bia agus dí é Origin Green a 

chuidíonn le lucht an tionscail spriocanna 

inbhuanaitheachta a leagan agus a bhaint amach. 

Cuireann an beart a cuireadh i gcrích in R1 le 

spriocanna éigeantacha um astaíochtaí a leagan 

amach do bhaill Origin Green a bhfuil láimhdeachas 

níos mó ná €50 milliún acu. Cabhróidh sé seo le 

laghdú astaíochtaí a chur chun cinn ar an mórchóir. 

Iompar Gníomh 99a: Scéim nua 

deontas chun cuidiú le 

ceannach feithiclí 

tromshaothair a úsáideann 

breoslaí malartacha a 

sheoladh  

Meastar go bhfuil sé deacair lastas a dhícharbónú 

mar gheall nach bhfuil mórán deiseanna ann faoi 

láthair feithiclí tromshaothair a leictriú. Tá sé an-

tábhachtach tacú le húsáid feithiclí nach bhfuil 

chomh dian céanna ó thaobh astaíochtaí, mar is 

aidhm leis an scéim deontas seo.  

https://www.gov.ie/en/publication/5ec24-policy-statement-on-the-framework-for-irelands-offshore-electricity-transmission-system/
https://www.gov.ie/en/publication/5ec24-policy-statement-on-the-framework-for-irelands-offshore-electricity-transmission-system/
https://www.seai.ie/home-energy/energy-labelling-and-ecodesign/ecodesign/
https://www.enterprise-ireland.com/en/News/PressReleases/2021-Press-Releases/Tanaiste-Minister-Ryan-Launch-New-Climate-Fund-to-Help-Businesses-Adapt.html
https://www.enterprise-ireland.com/en/News/PressReleases/2021-Press-Releases/Tanaiste-Minister-Ryan-Launch-New-Climate-Fund-to-Help-Businesses-Adapt.html
https://www.enterprise-ireland.com/en/News/PressReleases/2021-Press-Releases/Tanaiste-Minister-Ryan-Launch-New-Climate-Fund-to-Help-Businesses-Adapt.html
https://www.enterprise-ireland.com/en/News/PressReleases/2021-Press-Releases/Tanaiste-Minister-Ryan-Launch-New-Climate-Fund-to-Help-Businesses-Adapt.html
https://www.enterprise-ireland.com/en/News/PressReleases/2021-Press-Releases/Tanaiste-Minister-Ryan-Launch-New-Climate-Fund-to-Help-Businesses-Adapt.html
https://www.origingreen.ie/
https://www.tii.ie/roads-tolling/tolling-information/afhdv-scheme/
https://www.tii.ie/roads-tolling/tolling-information/afhdv-scheme/
https://www.tii.ie/roads-tolling/tolling-information/afhdv-scheme/
https://www.tii.ie/roads-tolling/tolling-information/afhdv-scheme/
https://www.tii.ie/roads-tolling/tolling-information/afhdv-scheme/

 Gníomh 112b: Foirne 

dearthóireachta a cheapadh 

le tabhairt faoin gcéim 

measúnaithe roghanna 

maidir le trí chonair déag atá 

le forbairt a mbeidh lánaí 

bus nó foirmeacha eile de 

thosaíochtaí do bhusanna 

acu mar chuid de 

BusConnects Chorcaí 

Tá tábhacht ag baint le deiseanna iompair phoiblí a 

leathnú ar fud na hÉireann, ní hamháin ó thaobh 

maolaithe ar an athrú aeráide ach ó thaobh 

forbartha cothroime réigiúnaí chomh maith. Tá sé 

mar aidhm ag BusConnects Chorcaí an líonra bus ar 

an iomlán ar fud cheantar Chorcaí a fheabhsú, a 

fheabhsóidh eispéireas na bpaisinéirí agus a 

chinnteoidh go mbeidh ceangal níos fearr ann le 

modhanna eile iompair. Is comhartha ar dhul chun 

cinn an tionscadail é ceapadh na sainfhoirne 

dearthóireachta in R1. 

Talmhaíocht  Gníomh 144a: Tá an Scéim 

Feirmeoireachta Orgánaí le 

hathoscailt tar éis gur 

ceadaíodh an leasú ábhartha 

ar an gClár Forbartha 

Tuaithe sa bhliain 2021 

Is modh feirmeoireachta atá níos inbhuanaithe é 

feirmeoireacht orgánach, agus is minic nach bhfuil sé 

chomh dian céanna agus nach gcuirtear an méid sin 

ceimiceáin isteach. Tá Clár an Rialtais tiomanta do 

chumhdach orgánach talún a mhéadú ó c.2% mar 

atá faoi láthair go 25% faoi 2030. Tá sé an-

tábhachtach tacú le feirmeoirí an t-aistriú go 

feirmeoireacht orgánach a dhéanamh, mar is aidhm 

leis an scéim seo.  

 Gníomh 184a: Maoiniú a 

chur ar fáil chun fearas a 

cheannach chun ‘Réadlann 

Náisiúnta Talmhaíochta do 

Charbón san Ithir’ a bhunú 

chun floscanna gáis ceaptha 

teasa ó ithreacha faoi 

bhainistíocht talmhaíochta a 

thomhas 

Tá tuairim is €2 milliún curtha ar fáil ag RTBM chun 

fearas monatóireachta a cheannach do Réadlann 

Náisiúnta Talmhaíochta do Charbón san Ithir. Tá 

achmainneacht shuntasach maidir le ceapadh 

carbóin ag baint le carbón a stóráil in ithir, agus tá 

ithreacha éagsúla níos oiriúnaí dó seo ná ithreacha 

eile. Tá sé tábhachtach d'fheirmeoirí, agus ó thaobh 

tuairiscithe ar astaíochtaí náisiúnta, go gcuirtear 

fianaise ar fáil chun bainistiú úsáide talún níos fearr 

a threorú.  

Úsáid Talún Gníomh 183c: Soláthar 

maoinithe chun tacú le 

tionscnaimh pobail tailte 

móna. 

Bronnadh maoiniú deontais thart ar €230,000 ar 25 

grúpa pobail áitiúil le haghaidh tionscadal tailte 

móna in R1 2021. I measc tionscadail shamplacha, tá 

forbairt pleananna chun an talamh a athnuachan, 

tionscnaimh nádúir, spásanna áineasa agus ábhair 

oideachais. Tá ról tábhachtach ag na tailte móna i 

dtaca le ceapadh carbóin agus cosaint 

bithéagsúlachta. 

https://busconnects.ie/
https://www.gov.ie/en/service/d46aec-organic-farming-scheme/
https://www.gov.ie/en/service/d46aec-organic-farming-scheme/
https://www.gov.ie/en/press-release/d5dfc-ministers-announces-establishment-of-national-agricultural-soil-carbon-observatory/
https://www.gov.ie/en/press-release/d5dfc-ministers-announces-establishment-of-national-agricultural-soil-carbon-observatory/
https://www.gov.ie/en/press-release/d5dfc-ministers-announces-establishment-of-national-agricultural-soil-carbon-observatory/
https://merrionstreet.ie/en/news-room/releases/minister_of_state_malcolm_noonan_doubles_grant_funding_for_25_community_peatland_initiatives_across_the_country.html
https://merrionstreet.ie/en/news-room/releases/minister_of_state_malcolm_noonan_doubles_grant_funding_for_25_community_peatland_initiatives_across_the_country.html
https://merrionstreet.ie/en/news-room/releases/minister_of_state_malcolm_noonan_doubles_grant_funding_for_25_community_peatland_initiatives_across_the_country.html
https://merrionstreet.ie/en/news-room/releases/minister_of_state_malcolm_noonan_doubles_grant_funding_for_25_community_peatland_initiatives_across_the_country.html

Oideachas  Gníomh 89a: Réimsí 

oibre/tionscadail faoi leith 

arna n-aithint agus arna gcur 

i láthair sna meáin náisiúnta 

D'eisigh an Roinn Oideachais a chéad phreasráiteas 

in R1 2021 chun cumarsáid maidir le gníomhú ar son 

na haeráide i scoileanna a fheabhsú. Tugadh 

achoimre ann ar an infheistíocht €14 milliún sa chlár 

Treo-Aimsitheoir Iarfheistithe Fuinnimh do 

Scoileanna. Beidh laghdú 50% ar úsáid fuinnimh agus 

ar astaíochtaí mar sprioc ag an gclár, lena n-áirítear 

iarfheistiú domhain agus réitigh inbhuanaithe teasa 

a thástáil. 

Rannpháirtíocht 

Saoránach 

Gníomh 230c: 

Comhairliúchán Poiblí a 

sheoladh le tuairimí 

saoránach agus saineolaithe 

a lorg d'fhonn eolas a 

dhéanamh do leagan amach 

na mbeartas, na mbeart 

agus na ngníomhartha don 

chéad leagan eile den Phlean 

um Ghníomhú ar son na 

hAeráide 2021 

Ní mór do shaoránaigh a bheith i gcroílár ár n-

aistrithe go geilleagar atá neodrach ó thaobh na 

haeráide. Tá tábhacht le tuairimí saineolaithe freisin 

chun gur féidir cinntí eolacha a dhéanamh. Iarradh 

ar shaoránaigh agus ar shaineolaithe a bheith 

páirteach sa 'Chomhrá Aeráide' in R1 2021 agus a 

gcuid tuairimí a roinnt trí shuirbhéanna ar líne, trí 

aighneachtaí oscailte agus trí cheardlanna. 

Cuideoidh na tuairimí a fuarthas le heolas a 

dhéanamh do leagan amach an Chomhrá Náisiúnta 

ar Ghníomhú ar son na hAeráide agus gníomhartha a 

mhúnlú do Phlean um Ghníomhú ar son na hAeráide 

2021.   

Idirnáisiúnta  Gníomh 209a: 

Comhchathaoirleacht a 

dhéanamh ar an nGrúpa 

Neamhfhoirmiúil 

Saineolaithe um Aeráid agus 

Slándáil 2021 lena n-áirítear 

an clár oibre a dhréachtú 

agus saineolaithe a aithint 

do sheisiúin eolais 

De bharr ról nua na hÉireann ar Comhairle Slándála 

na Náisiún Aontaithe, is féidir le ról ceannaireachta a 

bheith ag Éirinn anois maidir le saincheisteanna 

aeráide agus slándála go hidirnáisiúnta. Forbraíodh 

staidpháipéar agus sceideal cruinnithe in R1. Tá sé 

d'aidhm ag an ngrúpa cuidiú leis an gComhairle cur 

chuige cuimsitheach a bhaint amach maidir le rioscaí 

slándála aeráide ar an talamh. 

 

 

 

 

https://www.education.ie/en/Press-Events/Press-Releases/2021-press-releases/PR21-04-26a.html
https://www.education.ie/en/Press-Events/Press-Releases/2021-press-releases/PR21-04-26a.html
https://www.education.ie/en/Press-Events/Press-Releases/2021-press-releases/PR21-04-26a.html
https://www.gov.ie/en/consultation/5bd95-climate-conversation-climate-action-plan-2021/
https://www.gov.ie/en/consultation/5d554-call-for-expert-evidence-climate-action-plan-2021/
https://www.un.org/securitycouncil/
https://www.un.org/securitycouncil/

Bearta ar ar cuireadh moill in R1 2021 

Faoi dheireadh, níor cuireadh 22 beart i gcrích roimh dheireadh na ráithe as na 100 beart a bhí le 

seachadadh in R1 faoi na Gníomhartha Eatramhacha ar son na hAeráide 2021. Tá moill orthu anois, 

coinneofar cuntas orthu agus déanfar tuairisciú orthu in R2 2021. Tugtar samplaí tosaíochta i dTábla 

3 de na bearta seo a bhfuil moill orthu agus a bhfuil ardacmhainneacht leo i dtaca le laghdú astaíochtaí. 

 

Tábla 3 - Bearta Samplacha ar ar cuireadh moill in R1 2021 

Earnáil Gníomh / Beart Nuashonrú ar Dhul Chun Cinn 

Rialachas Gníomh 12b: Socrú a 

dhéanamh go gcuirfidh 

Údaráis Áitiúla astaíochtaí 

gáis ceaptha teasa san 

áireamh, mar chuid de 

phróiseas an Phlean 

Forbartha 

Cathrach/Contae 

Tá Pleananna an Údaráis Áitiúil (ÚA) um Ghníomhú ar 

son na hAeráide bunriachtanach chun beartas agus 

cuspóirí náisiúnta aeráide a chur i ngníomh ar an 

talamh. Cuireadh moill ar an mbeart seo in R1 de 

dheasca scála na fo-rochtana atá ag teastáil. Go dtí seo, 

tá 27 de na 31 plean Forbartha á n-athbhreithniú agus á 

nglacadh i gcomhthéacs Phleananna an Údaráis Áitiúil 

um Ghníomhú ar son na hAeráide. 

 Gníomh 24a: Cruinnithe 

Ráithiúla den Bhord 

Seachadta Gníomhaithe 

ar Son na hAeráide a 

reáchtáil 

Is struchtúr tábhachtach rialachais é an Bord Seachadta 

Gníomhaithe ar Son na hAeráide agus tugtar cinn 

Ranna le chéile leis chun díriú ar ghníomhú ar son na 

haeráide. Tá Roinn an Taoisigh agus an Roinn 

Comhshaoil, Aeráide agus Cumarsáide i mbun 

comhchathaoirleachta ar an mBord. Níor reáchtáladh 

cruinniú ar bith in R1 de bharr tosaíochtaí contrártha 

agus srianta ar acmhainní, go háirithe mar gheall ar 

COVID-19. Reáchtálfar cruinniú a luaithe agus is féidir. 

Leictreachas Gníomh 39a: Rialacháin 

athbhreithnithe a 

thabhairt isteach maidir le 

díolúintí eatramhacha i 

dtaca le pleanáil painéal 

gréine ar dhíon, le 

criosanna sonracha 

eisiaimh gar d'aerfoirt 

agus d'aeradróim  

Is ríthábhachtach go mbaintear bacainní ar 

rannpháirtíocht an phobail san aistriú fuinnimh, lena n-

áirítear srianta pleanála a laghdú maidir le painéal 

gréine a shuiteáil. Tá mapáil ar shábháilteacht eitlíochta 

ar bun anois, agus aontaíodh ar réiteach sealadach do 

rialacháin athbhreithnithe maidir le criosanna 

maolánacha. Táthar ag súil go gcuirfear na rialacháin 

seo faoi bhráid an Oireachtais in R2 2021.  

https://www.lgma.ie/en/news/new-local-authority-strategy-to-deliver-effective-climate-action.html
https://www.lgma.ie/en/news/new-local-authority-strategy-to-deliver-effective-climate-action.html
https://climatejargonbuster.ie/kb/climate-action-delivery-board/
https://climatejargonbuster.ie/kb/climate-action-delivery-board/

 Gníomh 42b: Cur i gcrích 

an Chreata Náisiúnta 

Pleanála Muirí  

Is cuid lárnach d'fhíorú uaillmhianta fuinnimh in-

athnuaite na hÉireann é an Creata Náisiúnta Pleanála 

Muirí . Leagfar amach leis plean náisiúnta d'fharraigí na 

hÉireann go ceann 20 bliain, agus cuirfear creat ar fáil 

leis maidir le forbairt fuinnimh in-athnuaite eischósta. 

Meastar anois go mbeidh sé críochnaithe in R2.  

Fiontraíocht Gníomh 58a: Plean 

gníomhaíochta 

mionsonraithe d'earnáil 

na stroighne a aontú le 

príomhpháirtithe 

leasmhara 

Tá earnáil na stroighne ar cheann de na tionscail is mó 

astaíochtaí in Éirinn. Ní mór pleananna gníomhaíochta 

a fhorbairt chun tionchar a laghdú. Tá tuilleadh oibre ag 

teastáil maidir leis na cúiseanna imní atá ann i dtaobh 

na comhsheasmhachta idir tograí malartaithe breoslaí 

agus beartas náisiúnta dramhaíola agus fuinnimh. 

Iompar Gníomh 106a: Plean 

seachadta a fhorbairt 

maidir le cur i bhfeidhm 

1,000km de bhonneagar 

nua/uasghrádaithe 

rothaíochta 

Tá aistriú go modhanna taistil níos inbhuanaithe, 

amhail rothaíocht, ag teastáil chun astaíochtaí ón 

earnáil iompair a laghdú. Bhí moilleanna ann in R1 mar 

gheall ar aiseolas Airí ar dhréacht de 'Plean Cúig Bliana 

maidir le Bonneagar Rothaíochta agus Siúil a 

Sheachadadh'. Táthar ag súil anois go bhfoilseofar an 

plean in R2 2021. 

Foraoiseacht Gníomh 172a: An líon 

ceadúnas foraoiseachta a 

eisítear a mhéadú chun 

éileamh a shásamh 

Tá ardú le feiceáil in achar agus méid na gceadúnas 

foraoiseachta  a eisíodh in R1 2021 i gcomparáid leis an 

tréimhse chéanna sa bhliain 2020. Mar sin féin, tá líon 

na gceadúnas arna eisiúint faoi bhun na sprice fós agus 

caithfear ardú eile a chur ar an ráta eisiúna sa bhliain 

2021. Tá buntáistí ag baint le crainn a chur go 

hinbhuanaithe do mhaolú an athraithe aeráide, 

d'oiriúnú agus don bhithéagsúlacht. Cuirfidh grúpaí 

oibre sa Roinn Talmhaíochta, Bia agus Mara an beart 

seo chun cinn. 

https://www.gov.ie/en/publication/a4a9a-national-marine-planning-framework/
https://www.gov.ie/en/publication/a4a9a-national-marine-planning-framework/
https://www.gov.ie/en/publication/642e6-forestry/#forestry-licence-viewer
https://www.gov.ie/en/publication/642e6-forestry/#forestry-licence-viewer

Dramhaíl & an 

Geilleagar 

Ciorclach 

Gníomh 200a: Straitéis 

Geilleagair Chiorclaigh 

uile-Rialtais a fhoilsiú ina 

leagtar amach beartas 

náisiúnta foriomlán 

maidir leis an ngeilleagar 

ciorclach 

Leis an ngeilleagar ciorclach, bíonn athrú béime ann 

maidir le forás agus tionsclaíocht, agus in ionad cultúir 

diúscartha, leagtar béim ar tháirgí a bhfuil saolré fada 

leo agus gur féidir a athnuachan, a athúsáid, a chóiriú 

agus a uasghrádú. Cuidíonn sé sin le hacmhainní 

nádúrtha a chaomhnú agus truailliú a laghdú. Tá ról 

tábhachtach ag an Straitéis uile-Rialtas seo chun an 

cineál meoin seo a dhaingniú agus foilseofar é in R2 

2021. 

Rannpháirtíocht 

Saoránach 

Gníomh 228a: Comhairle 

na nÓg um Athrú Aeráide 

a bhunú chun tacú le 

hidirphlé le daoine óga 

amach anseo 

Tá glór na hóige ríthábhachtach do cheapadh beartais 

láidir chothroim maidir leis an aeráid mar is orthu is mó 

a mbeidh tionchar ag an ngníomh a dhéantar anois. 

Chuaigh an Comhrá Náisiúnta ar Ghníomhú ar son na 

hAeráide i gcomhairle le daoine óga in R1 mar chuid de 

phróiseas chomhairliúcháin an Phlean um Ghníomhú ar 

son na hAeráide 2021. Treoróidh Grúpa Comhairleach 

daoine óga forbairt Chomhairle bhuan na nÓg um 

Athrú Aeráide faoi R3 2021.  

 

https://www.gov.ie/en/consultation/37078-public-consultation-on-the-proposed-publication-of-the-circular-economy-strategy/
https://www.gov.ie/en/consultation/37078-public-consultation-on-the-proposed-publication-of-the-circular-economy-strategy/

